
ADMINISTRACION LOCAL

MUNICIPAL
SANTIAGO DE COMPOSTELA

Area de Servizos Sociais
Bases e convocatoria de subvenciéns para o fomento de actividades a prol da igualdade de oportunidades entre mulleres e homes e de
prevencion e loita contra a violencia de xénero, para o0 ano 2015
ANUNCIO

BASES E CONVOCATORIA DE SUBVENCIONS PARA O FOMENTO DE ACTIVIDADES A PROL DA IGUALDADE DE OPORTUNIDA-
DES ENTRE MULLERES E HOMES E DE PREVENCION E LOITA CONTRA A VIOLENCIA DE XENERO, PARA O ANO 2015

1. FINALIDADE E OBXECTO

Coa finalidade de contribuir ao finanzamento de actividades a prol da igualdade de oportunidades entre mulleres e
homes e da prevencion e loita contra a violencia de xénero; contribuindo, asimesmo, o fomento do movemento asociativo de
mulleres de Compostela, a Concellaria da Area de Servizos Sociais, a través do Departamento de Muller, realiza a presente
convocatoria publica, para a concesion de subvenciéns, en réxime de concorrencia competitiva.

Estas bases reguladoras tefien por obxecto establecer as normas para a solicitude, a concesion, a xustificacion e o
pagamento das subvenciéns que, en réxime de concorrencia competitiva, conceda a Concellaria da Area de Servizos Sociais
do Concello de Santiago.

2. APLICACION ORZAMENTARIA

Para o finanzamento das subvencions obxecto desta convocatoria destinase un crédito orzamentario por importe de
20.000,00 €, con cargo a aplicacién orzamentaria 020 23102 48901/2015.

3. REXIME XURIDICO

O marco normativo polo que se rexera esta convocatoria de subvencions esta constituido polas leis e disposicions
que de seguido se detallan e polas suas normas de desenvolvemento, asi como por cantas outras normas, legais ou regu-
lamentarias, que contefan prescricions relativas as subvencions ou sexan susceptibles de producir efectos no devandito
ambito:

e Lei 38/2003, do 17 de novembro, xeral de subvencions e o Real decreto 887/2006, do 21 de xullo, polo que se
aproba seu regulamento.

e Lei 7/1985, do 2 de abril, reguladora das bases do réxime local.

* Real D.L. 2/2004, do 5 de marzo, polo que se aproba o texto refundido da Lei reguladora das facendas locais.

e Lei 30/1992, do 26 de novembro, do réxime xuridico das administracions publicas e do procedemento administrativo
comun.

e Lei 15/1999, do 13 de decembro, de proteccion de datos de caracter persoal.

e Lei 9/2007, do 13 de xuiio, de subvenciéns de Galicia e o Decreto 11/2009, do 8 de xaneiro, polo que se aproba o
seu regulamento.

* Bases de execucion do orzamento de 2015, do Concello de Santiago.

4. PROGRAMAS/ACTIVIDADES E GASTOS SUBVENCIONABLES

A presente convocatoria esta dirixida a subvencionar programas e actividades que persigan o fomento da igualdade
entre homes e mulleres e de prevencion e loita contra a violencia de xénero:

Fomento da igualdade entre mulleres e homes:
e Actividades de sensibilizacion e fomento da igualdade de oportunidades e trato entre mulleres e homes.

* Obradoiros en materia de igualdade, coeducacion e prevencion da violencia de xénero.

e Actividades que fomenten a corresponsabilidade familiar e o cambio de condutas en materia de conciliacion, respon-
sabilidade doméstica e de coidado.

¢ Accions relacionadas coa salde da mulleres e o seu benestar xeral: obradoiros, charlas, cursos ou conferencias
sobre habitos de vida saudables; deteccion precoz de enfermidades; trastornos da alimentacion; relacions afectivo-sexuais;
autoestima e imaxe corporal; fomento da practica de actividades fisicas...

e Formacion en linguaxe non sexista.

e Campanas a prol do xoguete non sexista. Actividades de sensibilizacion sobre os efectos dos xoguetes sexistas nos
nenos e nas nenas.

e Accions de apoio ao aleitamento materno.

e Actividades de informacion e sensibilizacién sobre roles e estereotipos de xénero, a suUa repercusion na vida de
mulleres e homes no espazo publico e privado.

» Accions sobre educacion na igualdade, dereitos, servizos e recursos para as mulleres.
¢ Actividades para visibilizar o papel das mulleres na historia, na arte, literatura, politica, ciencia, deporte...
¢ Actividades que promovan a participacion dos homes de todas as idades na consecucion da igualdade real.

¢ Actividades de formacién e/ou informacién dirixidas as mulleres do eido rural sobre melloras para o desenvolvemen-
to deste sector produtivo.

¢ Actividades de formacion e de promocién do acceso e uso das novas tecnoloxias.

Prevencion e loita contra a violencia de xénero:

¢ Actividades de formacioén/informacién, sensibilizacion e prevencién da violencia de xénero: obradoiros de formacién
na violencia de xénero; actos ou campanas de sensibilizacién; actos conmemorativos do 25 de novembro, Dia internacional
para combater a violencia de xénero...

¢ Calquera outra accién dirixida a erradicacion da violencia de xénero.

Considéranse gastos subvencionables aqueles que de maneira indubitada respondan & natureza das actividades sub-
vencionadas (campanas, cursos, talleres, xornadas, seminarios, obradoiros, charlas, publicidade, etc.) e sexan realizados
durante o periodo comprendido entre o 1 de xaneiro e o 30 de novembro de 2015.

5. ACTIVIDADES E GASTOS EXCLUIDAS DE SUBVENCION
As actividades excluidas destas subvencions e que non poderan ser obxecto da mesma son:

a) As actividades para as que se solicitara subvencions noutras areas ou departamentos do Concello, ou aquelas outras
que tenan unha via mais especifica de subvencion en ditas areas ou departamentos (manualidades, pintura, téxtiles...)

b) Viaxes de caracter ludico ou cultural.
c) Festas e outras actividades semellantes.

d) Aluguer de locais e mantemento destes.

e) Compra de bens inventariables.

f) Gastos estruturais da entidade beneficiaria.
g) Pinchos, cafés ou gastos similares.

h) Adquisicién de obsequios e agasallos.

6. ENTIDADES BENEFICIARIAS

Teran a condicion de entidades beneficiarias as asociacions de mulleres, secretarias da muller dos sindicatos e voga-
llas da muller das asociacions de vecinos do Concello de Santiago.

Requisitos para obter a condicion de beneficiaria:

a) Estar inscritas no rexistro municipal de asociacions e, no caso de estalo, ter actualizados todos os seus datos, polo
que calquera cambio xurdido dende a sua inscricion ou Ultima actualizacién, debera comunicarse por escrito ao Departa-
mento de Muller xunto a solicitude.

b) Carecer de fins de lucro.
c) Desenvolver principalmente as suas actividades no Concello de Santiago de Compostela.

d) Estar ao corrente, no seu caso, nas xustificacions doutras subvenciéns concedidas polo Concello de Santiago.

e) Estar ao corrente nas suas obrigas tributarias co Concello, Axencia Tributaria e Comunidade auténoma e coa Seguri-
dade Social.

f) Non estar incluidas nalglin dos supostos de prohibicion ou incompatibilidade previstos no artigo 13 da Lei 38/2003,
do 17 de novembro, xeral de subvenciéns.

Non teran a condicion de beneficiarias as entidades arriba sinaladas nas que concorran algunha das circunstancias
indicadas no apartado 2°) e 3°) do artigo 13 da Lei 38/2003, de 17 de novembro, xeral de subvenciéns, ou apartados 2°)
e 3°) do artigo 10 da Lei 9/2007, de 13 de xuio, de subvenciéns de Galicia.

7. OBRIGAS DAS ENTIDADES BENEFICIARIAS
Son obrigas das entidades beneficiarias da presente subvencion:
a) Cumprir os obxectivos e realizar as actividades que fundamentaron a concesién da subvencion.

b) Xustificar diante do Departamento da Muller, da Concellaria da Area de Servizos Sociais, a realizacién das activida-
des, asi como o cumprimento dos requisitos, condicions e finalidade que determinaron a concesion da subvencion.

c) Aportar canta informacion sexa requirida polo Departamento de Muller e polo érgano concedente.
d) Someterse as actuacions de comprobacion que sinale o Departamento de Muller e o érgano concedente.

e) Comunicar ao Departamento de Muller da Concellaria da Area de Servizos Sociais tanto a solicitude como a obten-
cién doutras subvencions ou axudas que financien as actividades obxecto da presente subvencion. Esta comunicacion
debera facerse no momento en que se tena conecemento e, en todo caso, con anterioridade & xustificacion da aplicacion
dada aos fondos percibidos.

f) Estar ao corrente no cumprimento das suas obrigas tributarias e sociais.

g) Difundir e darlle a debida publicidade & colaboracién e finanzamento da Concellaria da Area de Servizos Sociais do Con-
cello de Santiago, o que debera acreditarse debidamente na memoria da actividade que se presente como xustificacion.

h) Conservar os documentos xustificativos da aplicacion dos fondos recibidos, incluso os documentos electrénicos, en
tanto poidan ser obxecto das actuaciéons de comprobacién e control.

i) Proceder o reintegro dos fondos recibidos nos supostos contemplados na base 14 desta convocatoria.

8. SOLICITUDES E DOCUMENTACION

As solicitudes de subvencion, conforme ao formulario incluido como Anexo 1, presentaranse no Rexistro Xeral do
Concello ou no Rexistro Auxiliar do Ensanche, rda Frei Rosendo Salvado 14-16, baixo ou, en calquera dos lugares indicados
no apartado 4), do artigo 38, da Lei 30/1992, do 26 de novembro, de réxime xuridico das administracions publicas e do
procedemento administrativo comun.

Dito anexo 1 debera presentarse debidamente cumprimentado, marcando obrigatoriamente cun aspa todas as declara-
ciéns e autorizacions nel contidas e achegando a seguinte documentacion:

a) Orzamento de ingresos e gastos das actividades obxecto de subvencion.

b) Memoria explicativa das actividades, con indicacién da data e lugar de realizacion, responsables do desenvolvemen-
to da actividade, obxectivo e fins concretos aos que se destinaran os fondos e o nimero de persoas beneficiarias, directa
ou indirectamente pola actividade. Calquera modificacion destas circunstancias debe ser autorizada polo Departamento de
Muller.

c) Certificacion emitida pola asociacion ou entidade solicitante na que se acredite a identidade das persoas que
ostenten cargos, con indicacion do cargo que desempenan e enderezo social da beneficiaria.

d) Estatutos polos que se rexe a entidade.
e) Fotocopia compulsada, do cddigo de identificacion fiscal (CIF).

f) Certificacion emitida por unha entidade financeira dos datos da conta bancaria onde se efectuara o pagamento da
subvencion concedida, con expresién do codigo IBAN.

De conformidade co disposto no apartado f), do artigo 35, da Lei 30/1992, do 26 de novembro, de réxime xuridico das
administracions publicas e do procedemento administrativo comun, a documentacién contida nos apartados c), d) e €) non
sera preciso aportala se xa esta en poder do Concello, sempre que non sufrira ningunha modificacion e se faga constar a
data, érgano ou dependencia nos que foron presentados ou, no seu caso, emitidos, e cando non trancorreran mais de cinco
anos desde a finalizaciéon do procedemento ao que correspondan.

De dito extremo debera incorporarse informe do Departamento de Muller que acredite ter constancia desa documenta-
cioén e nos supostos de imposibilidade material de obter o documento, o 6rgano competente podera requirir a/ao solicitante

a sUa presentacion ou, no seu defecto, a acreditacion por outros medios dos requisitos aos que se refire 0 documento, con
anterioridade a formulacion da proposta de resolucion.

9. PRAZO DE PRESENTACION DE SOLICITUDES

As solicitudes presentaranse, no prazo de 15 dias naturais, contados a partir do dia seguinte & publicaciéon da convo-
catoria no Boletin Oficial da Provincia.

10. SUBSANACION E MELLORA DAS SOLICITUDES

As solicitudes que incumpran os requisitos establecidos nestas bases ou a documentacién presentada fose incompleta,
non se admitiran a tramite, sen prexuizo do establecido no artigo 71 da dita Lei 30/1992, do 26 de novembro, modificada
pola Lei 4/1999, do 13 de xaneiro, para a subsanacion e mellora da solicitude, polo que se requirira a entidade solicitante
para que no prazo improrrogable de dez dias subsane a deficiencia ou presente os documentos requiridos, indicandolle, que
de non facelo, entenderase que desiste da sua solicitude e se procedera ao seu arquivo, previa resolucion que debera ser
ditada nos termos previstos no artigo 42 da Lei 30/1992.

11. CRITERIOS OBXECTIVOS DE CONCESION DA SUBVENCION

A concesion da subvencion suxeitarase en todo caso aos seguintes criterios:

a) Colaboracion co concello no desenvolvemento da sua actividade dirixida & muller, ata 3 puntos.
b) Caracter periédico e permanente das actividades obxecto da subvencién, ata 3 puntos.

¢) Ambito de aplicacién da actividade e o colectivo da poboacién ao que vai dirixido, directa ou indirectamente, con
indicacion do perfil e nimero de mulleres beneficiarias, ata 1,5 puntos.

d) O caracter innovador e non habitual da actividade a subvencionar, ata 2,5 puntos.
12. INSTRUCION DO PROCEDEMENTO E CONCESION DAS SUBVENCIONS

As subvenciéns obxecto desta convocatoria tramitaranse en réxime de concorrencia competitiva, comparando as so-
licitudes presentadas e establecendo unha prelacién entre elas, consonte os criterios de concesiéon establecidos nestas
bases e adxudicando, co limite fixado na base 13 desta convocatoria, dentro do crédito disponible, aquelas que obtenan a
maior valoracion en aplicacién dos ditos criterios.

A valoracion das solicitudes de subvenciéns correspondera a unha Comisién Avaliadora, nomeada para tal efecto polo
titular da Concellaria da Area de Servizos Sociais, entre o persoal do Departamento de Muller, e da que formara parte o
vicesecretario municipal ou funcionario/a no que delegue. O/a secretario/a redactara a correspondente acta de cada
sesién da comision.

O Departamento de Muller sera o 6rgano competente para a instrucién do procedemento, que debera verificar o cumpri-
mento das condicidns impostas nestas bases para adquirir a condicién de beneficiaria, e fara constar que da informacién

que obra no seu poder se desprende que as entidades beneficiarias cumpren os requisitos necesarios para acceder as
subvencioéns.

Rematada a instrucion do procedemento, o expediente remitiraselle 8 Comisién Avaliadora que avaliara as solicitudes
de subvencions, poinendo de manifesto os criterios utilizados consonte os contidos nestas bases, e emitird o seu informe
no que se concretara o resultado da avaliacién efectuada, ao abeiro dos criterios fixados na base 9 desta convocatoria.

O 6rgano instrutor realizara de oficio cantas actuacidéns estime necesarias para a determinacion, conecemento e com-
probacién dos datos en virtude dos cales se deba formular a proposta de resolucién e, a vista do expediente e do informe
da antedita comision formulara a proposta de resolucion, & que se refire o artigo 24 da LXS, que incluira a relacion das
entidades solicitantes, a actividade/s para as que se solicita a subvencién, a puntuacién obtida e o sentido da resolucion:
concesién ou denegacion e, nos casos de concesion, o importe da subvencion que se concede.

A Xunta de Goberno Local € o organo competente para a concesion de subvencions, e ditara resolucion motivada se-
gundo o disposto nestas bases e consonte coa antedita proposta de resolucion. O seu acordo pora fin & via administrativa
e notificaraselle as entidades solicitantes na forma prevista no artigo 58 da Lei 30/1992, do 26 de novembro, de réxime
xuridico das administracions publicas e do procedemento administrativo comun

O prazo maximo para a resolucion e a notificacion non podera exceder de 3 meses dende a publicacion da convocatoria,
transcorrido 0 mesmo sen terse notificado a resolucién expresa, as persoas interesadas poderan entender desestimada
por silencio administrativo a sua solicitude.

A concesién en firme das subvenciéns xerara un dereito a favor da entidade beneficiaria e correlativo compromiso
de gasto para o Concello, que s6 sera esixible cando se acredite o cumprimento das finalidades que motivaron a sua
concesion.

13. CONTIA

Podera subvencionarse o cen por cen do orzamento presentado, non podendo superar, en todo caso, a contia maxima
da subvencién que é de 1.500,00 €.

En todo caso a concesion de subvencions estara suxeita a existencia do crédito orzamentario correspondente.
14. COMPATIBILIDADE

Estas subvencions seran compatibles con calqueira outras subvenciéns ou axudas procedentes de calquera outra
administracién ou de entes publicos nacionais, da Unién Europea ou de organismos internacionais.

A entidade beneficiaria debera comunicarlle ao Concello de Santiago a solicitude e obtencién doutras subvenciéns ou
axudas que financien a actividade ou actividades subvencionadas. Esta comunicacién debera efectuarse no momento en
que se coneza e, en todo caso, con anterioridade a xustificacion da aplicacion dada és fondos recibidos.

En calquera caso, o importe total da subvencién non podera superar o custo total da actividade subvencionada; caso
no que se procedera na forma prevista no artigo 34 do RD 887/2006, de 21 de xuio, polo que se aprobou o Regulamento
da Lei xeral de subvenciéns.

15. XUSTIFICACION E PAGAMENTO DA SUBVENCION

O prazo para a xustificacion da subvencion rematara o 30 de novembro de 2015, e as entidades beneficiarias deberan
presentar debidamente cumprimentado o Anexo 2, que se recolle nestas bases coa documentacion que de seguido se
detalla, no Rexistro Xeral do Concello, ou nos seguintes rexistros auxiliares: Centro Sociocultural do Ensanche, rua Frei
Rosendo Salvado 14-16, baixo ou, en calquera dos lugares indicados no apartado 4), do artigo 38, da Lei 30/1992, do 26
de novembro, de réxime xuridico das administracions publicas e do procedemento administrativo comun, que revestira a
forma de rendicion da conta xustificativa:

a) Memoria debidamente asinada pola/o representante legal da entidade que acredite ter cumprida a finalidade da
subvenciéon mediante a realizacion das actividades e o grao de cumprimento de obxectivos.

b) Xustificantes dos gastos realizados dentro do periodo subvencionable, que seran facturas ou documentos substitu-
tivos orixinais ou copias compulsadas, polo importe total dos gastos realizados na totalidade do proxecto. No caso de que
non se xustifigue cumpridamente o total do proxecto, a cantidade concedida reducirase proporcionalmente para cumprir 0s
Iimites sinalados nestas bases.

Ditos xustificantes deberan conter os requisitos recollidos no RD 1619/2012, do 30 de novembro, polo que se aproba
o Regulamento polo que se regulan as obrigas de facturacion.

No caso da contratacion dos servicios dun profesional auténomo, debera presentarse a factura, coa retencion efectua-
da do IRPF e a aplicacion do IVE, se procede.

Os gastos de persoal necesarios para a execucion da actividade xustificaranse coa presentacion do contrato de traba-
llo, as néminas e boletins de cotizacion a Seguridade Social (TC1 e TC2) debidamente selados pola oficina recadadora.

A acreditacion do pago dos gastos subvencionados realizarase por algunha das seguintes formas:

1°. Preferentemente mediante transferencia bancaria: xustificarase mediante copia do resgardo do cargo da mesma,
debendo figurar no concepto da transferencia o nimero da factura ou, en defecto desta, o concepto abonado.

2°. Cheque: ademais da copia do cheque asinado, xustificarase mediante copia do extracto bancario do cargo en conta
correspondente ao cheque.

3°. Efectivo: So se admitira o pago en metdlico para aqueles gastos que pola sta natureza non poidan ser pagados
baixo outra modalidade (por exemplo, subministros adquiridos en establecementos publicos, como restaurantes, gasolinei-
ras, supermercados, etc.), non podendo superar en ningun caso a contia de 600,00 euros. Xustificarase mediante factura
ou recibin asinado polo acredor indicando a data de abono, debendo de figurar a expresion recibin ou outra

c¢) Certificacion ou declaracion responsable de estar ao corrente no cumprimento das suas obrigas tributarias co Con-
cello, coa Axencia Tributaria e coa Seguridade Social € non ser debedora por resolucion de procedemento de reintegro (este
requisito débese acreditar necesariamente para poder realizar o pagamento da subvencion)

d) Acreditacion do requisito de publicidade previsto na base 72, segundo o modelo contido no anexo Il desta convoca-
toria e mediante a presentacién de documentacién impresa, fotografias, informatica...

Consonte o artigo 70.3 do RD 887/2006, do 21 de xullo, transcorrido o prazo establecido para a xustificacién sen
terse presentado a mesma perante o 6rgano administrativo competente, este requirira ao beneficiario para que, no prazo
improrrogable de quince dias, sexa presentada a xustificacion da subvencién. A falla de presentacién da xustificacién no
antedito prazo levara consigo a esixencia do reintegro e demais responsabilidades establecidas na Lei 38/2003, xeral de

subvencions. A presentacion da xustificaciéon no prazo adicional establecido neste apartado non eximira a entidade benefi-
ciaria das sanciéns que, conforme a antedita Lei, correspondan.

Cumpridas as esixencias de documentacion citadas e, con proposta do dérgano xestor, remitiraselle o expediente a
Intervencion Xeral Municipal para que emita o preceptivo informe de fiscalizacion. Se este é favorable, a Xunta de Goberno
Local resolvera a aprobacién do recofiecemento da obriga a favor da entidade beneficiaria e tramitarase a correspondente
orde de pagamento da subvencion.

0 pagamento das subvenciéns materializarase mediante ingreso na conta da entidade financeira sinalada entidade
beneficiaria na documentacion que achegue, ou, de ser o caso, mediante talén nominativo ao seu favor.

16. INCUMPRIMENTO, REINTEGROS E SANCIONS

O incumprimento das obrigas contidas nestas bases reguladoras ou na demais normativa de aplicacion, asi como
das condiciéns que, no seu caso, se establezan no acordo de concesién, e, en todo caso, a obtencién concorrente de

subvencions ou axudas por outras administracions ou entes publicos ou privados, dara lugar a perda do dereito ao cobro da
subvencion, ou a devolucion total ou parcial das subvencions concedidas, asi como os xuros de demora correspondentes.

Para facer efectiva dita devolucion, tramitarase o oportuno procedemento de reintegro, de conformidade co previsto no
capitulo 11, do titulo 1l do RD 887/2006, do 21 de xullo, polo que se aproba o Regulamento da Lei 38/2003 e nas Bases
de execucion do orzamento do exercicio de 2013.

As entidades beneficiarias das subvenciéns reguladas nestas bases seralles de aplicacién o réxime de infracciéns e
sancions previsto no titulo IV da Lei 38/2003, do 17 de novembro, xeral de subvenciéns e demais normativa aplicable.

17. SEGUIMENTO, CONTROL E INSPECCION

O Concello de Santiago, polos medios que estime oportunos e conforme a lexislacion vixente en materia de subven-
ciéns, comprobara a realizacion das actividades e o cumprimento dos requisitos e condicions baixo os cales se concedeu
a axuda.

18. REXIME DE RECURSOS

Contra os actos ditados en aplicacion das presentes bases, as entidades interesadas poderan interponer os recursos
previstos no titulo VIl da Lei 30/1992, de 26 de novembro, de réxime xuridico das administraciéns publicas e do procede-
mento administrativo comun, ou calquera outro adecuado a dereito.

Santiago de Compostela, 29 de xunio de 2015

A concelleira delegada de Igualdade

Asdo.: Marta Irene Lois Gonzalez

1. ENTIDADE SOLICITANTE

1.1 DATOS DA/O REPRESENTANTE DA ENTIDADE

1° APELIDO 2° APELIDO NOME
DNI/NIE ENDEREZO CODIGO POSTAL
TELEFONO CORREO ELECTRONICO

1.2 DATOS DA ENTIDADE

DENOMINACION CIF

ENDEREZO LOCALIDADE

CODIGO POSTAL TELEFONO FAX

CORREO ELECTRONICO N° REXISTRO MUNICIPAL DE ASOCIACIONS

2. ACTIVIDADES PARA AS QUE SE SOLICITA A SUBVENCION, CON INDICACION DA CONTIA E PORCENTAXE QUE REPRESEN-
TA SOBRE O SEU CUSTO TOTAL

PROGRAMA/ACTIVIDADES CONTIA DA AXUDA PORCENTAXE QUE REPRESENTA

A/o representante da entidade DECLARA (cumprimentar marcando cun aspa)

[0 Que todos os datos contidos nesta solicitude e nos documentos que se achegan son certos, que non se omite nin-

gun dato, que conece as posibles responsabilidades existentes nos supostos de ocultacion, falseamento ou por calquera
outra actuacion fraudulenta.

[ Que a entidade a que represento esta ao corrente no cumprimento das xustificacions doutras subvencions concedi-
das polo Concello.

[0 Que a entidade a que represento esta ao corrente no cumprimento das suas obrigas tributarias co Concello, coa
Axencia Tributaria, coa Comunidade auténoma e coa Seguridade Social.

O Que a entidade a que represento non esta incursa en ningln dos supostos de prohibicion ou incompatibilidade
previstos no artigo 13 da Lei 38/2003, do 17 de novembro, xeral de subvenciéns.

O Que retine os requisitos esixidos e acepta todos os termos incluidos nesta convocatoria, polo que SOLICITA a/as
subvencion/s que se regulan naquela.

A/o representante da entidade
[0 AUTORIZA
[0 NON AUTORIZA

A recollida e tratamento de datos de cardcter persoal, coa Unica finalidade de utilizalos para xestionar as funciéns

derivadas do motivo da solicitude e as xestiéns municipais derivadas dos procedementos e consultas que inicia a persoa
interesada coa mesma.

Santiago de Compostela, , de de 2015

Sinatura do/a representante da entidade

SR. ALCALDE DO CONCELLO DE SANTIAGO DE COMPOSTELA

Consonte o disposto na Lei organica 15/1999, do 13 de decembro, de proteccion de datos de caracter persoal, os seus datos seran
tratados de xeito confidencial. Poderan ser incorporados aos ficheiros do Concello de Santiago relacionados con este tramite, coa finalidade de
utilizalos para as xestiéns municipais derivadas dos procedementos e consultas que inicia o interesado con esta solicitude. En calquera momento

podera exercitar os dereitos de cancelacion, rectificacion e oposicion comunicandoo mediante escrito que debera presentar no Rexistro Xeral do
Concello.

XUSTIFICACION DE SUBVENCIONS

D/D? , con NIF ,
representante legal da entidade , con CIF

DECLARO:

1. Que a actividade para a que se concedeu a subvencién, e que a continuacién se detalla, foi realizada na sua
totalidade

Actividade:

Convocatoria:
Datas de realizacion:
Importe da actividade:

Importe da subvencion concedida:

19. Que os gastos xerados na/s actividade/s subvencionada/s son os seguintes, e se achegan as facturas ou docu-
mentos substitutivos correspondentes, asi como as xustificacions do seu pagamento.:

N° CONCEPTO IMPORTE DATA PAGO

IMPORTE TOTAL DAACTIVIDADE SUBVENCIONADA=

SR. ALCALDE DO CONCELLO DE SANTIAGO DE COMPOSTELA

Consonte o disposto na Lei organica 15/1999, do 13 de decembro, de proteccién de datos de caracter persoal, os seus datos seran
tratados de xeito confidencial. Poderan ser incorporados aos ficheiros do Concello de Santiago relacionados con este tramite, coa finalidade de
utilizalos para as xestiéns municipais derivadas dos procedementos e consultas que inicia o interesado con esta solicitude. En calquera momento
podera exercitar os dereitos de cancelacion, rectificacion e oposicion comunicandoo mediante escrito que debera presentar no Rexistro Xeral do
Concello.

3. Que as subvencions solicitadas ou concedidas por outras Entidades para a realizacién da actividade subvencionada
ascenden a un total de €, co seguinte detalle:

ENTIDADE CONCEDENTE IMPORTE

TOTAL=

O Que non solicitou nin percibiu ningunha outra subvencion para a mesma finalidade

4. Que os ingresos xerados pola realizacién da actividade subvencionada ascenden a un total de €, co
seguinte detalle:

CONCEPTO IMPORTE

TOTAL

5. Que da liquidacién de ingresos e gastos derivase que respecto do programa ou actividade realizada, cimprese o
disposto no artigo 31.1 da LXS, o importe dos ingresos e subvenciéns concedidas non supera o importe total dos gastos
devengados, sendo destinadas todas as achegas a actividade subvencionada.

6. Que a entidade a que represento esta ao corrente no cumprimento das suas obrigas tributarias co Concello, coa
Axencia Tributaria, coa Comunidade auténoma e coa Seguridade Social.

Santiago de Compostela, de de 2015

Sinatura

NOME DA ENTIDADE
OBRADOIRO/ACTIVIDADE

CONCELLO DE
SANTIAGO  ACT|VIDADE SUBVENCIONADA POLA CONCELLARIA DA AREA DE SERVIZOS SOCIAIS: Departamento de Muller

2015/7243

